
لوقمان غەریب:

كێشەكانی ساڵانی شەست و حەفتاكان 
گۆڕانكارییان بەسەردا نەهاتووە، 
بۆیە باسكردنیان پێویستە

لە زنجیرە درامای )رەیحانە(ـەوە تا دەگاتە فیلمی )دانیشتووانی عەلیاوە( لوقمان غەریب بەردەوامە لە 
پێشكەشكردنی روویەكی شاراوە و نەبینراوی ژیانی كوردەواری لە ساڵانی چل تا شەستەكانی سەدەی 
رابردوو و نیش������اندانی ئەو كێشە و كۆمەڵایەتی و ئابووری و سیاسییانەی ئەو سەردەمە، بەتایبەتی لە 
شاری سلێمانی، بە جۆرێك كە بینەری ئێستا خۆی لە نێو ئەم بەسەرهاتانەدا بدۆزێتەوە كە بەراوردكردنیان 
لەگەڵ كێشە و گرفتەكانی ئێستای بۆ زۆر سانا دەبێت. ئێستا لوقمان غەریب خۆی بۆ كارێكی دیكە 
ئامادە دەكات كە بە هەمان نەفەسی پێشووی باس لە قۆناغێكی دیكەی ژیانی كوردەواری دەكات. لەم 
دیمانەیەشدا سەبارەت بەو كارە نوێیەی كە بڕیارە لە ئایندەیەكی نزیكدا دەستی پێبكات، هەروەها لەبارەی 

هونەرمەندە، بەم ش������ێوەیە چەند پرس������ێكی دیكەی تایبەت بە ژیانی ئەو 
وەڵامی داینەوە. 

•  ) دانیش������تووانی عەلیاوە( چی بەس������ەرهات و بە كوێ 
گەیشت؟

- دانیشتووانی عەلیاوا قۆناغی وێنەگرتن و مۆنتاژی تەواو 
بووە و تەنیا تایتڵ و موزیكی ماوە، لە راس������تیدا ئەم فیلمە 
یەكێكە لەو چوار بەرهەمەی كە وەك پرۆژەی بەرهەمهێنانی 
چەند فیلمێكی درێژ كە ناوەندی )گاڤ( بۆ بەرهەمهێنانی 

كاری تەلەفزیۆنی و سینەمایی كوردی ئەنجامی دەدات.
* لە چ كەناڵێك پەخش دەكرێ؟

- بڕی������ار وای������ە وەك هەفتەی������ەك بۆ فیلمی ك������وردی ئەم 
بەرهەمانە لە پاش قۆناغی بەرهەمهێنانیان لە ش������ارەكانی 
هەرێمی كوردس������تان و كەركووك نمایش بكرێن، رەنگە تەنیا 
ی������ەك كەناڵیش نەبێت، بەڵكو لە چەند كەناڵێكدا پەخش������ی 

بكەین .
* بیس������توومانە خەریكی فیلمێكی ت������ری، دەكرێ چەند 
زانیارییەكمان پێ بدەی دەربارەی س������یناریۆی، ماوەكەی، 

ئەكتەرەكان كێ دەبن ؟
- ئێس������تا هەر لە چوارچێ������وەی ئەو پرۆژەی������ەی ناوەندی 
)گاڤ(، سەرقاڵی بەرهەمهێنانی فیلمی دووەمین بە ناوی 
)س������ەگەكانی رەزا بەگ( كە ئێستا لە سەرەتای قۆناغی 
بەرهەمهێنان و ئامادەكاریداین و بەرنامەمان داناوە كە لە دوا 
رۆژەكانی ئەم مانگە دەس������ت بە قۆناغی وێنەگرتن بكەین، 
فیلمی )سەگەكانی رەزا بەگ( سیناریۆ و دەرهێنانی خۆم 
و نواندن������ی هونەرمەندان عەبدول������ی حەمە جوان و مەریوان 
برایم و عەلی كەریم و كەمال چالاك و شیبا وسارا و مەروا 
و ئ������اواز و چەند ئەكتەرێكی ترە، لەم فیلمەدا 19 ئەكتەری 
س������ەرەكیی بەش������داری دەكەن جگە لە 400 ئەكتەری دیكە 

وەك كۆمبارس. 
* بۆچی رووت لە باس������كردن و زیندووكردنەوەی كێش������ە 
كۆمەڵایەتی و سیاس������ییەكانی ساڵانی شەست و حەفتاكان 

كردووە؟
- چونكە ئەو كێش������انەی ئەو رۆژگارە ئەمڕۆشی لەگەڵدا 
بێت بەردەوامن و كۆمەڵگەی كوردەواری لە رووی ئاكاری 
كۆمەڵایەتیی������ەوە گۆڕانێكی ئەوتۆی بەس������ەردا نەهاتووە، 
تەنان������ەت ل������ە هەندێك حاڵەت������دا ب������ەرەو دواوە گەڕاوەتەوە، 
لەلایەكی تریش كە زۆر جار باس������مان كردووە، ئەوەیە كە بۆ 
خۆی گەڕانەوە بۆ دواوە جۆرە چێژێك بە بینەر دەبەخش������ێت 

و زیاتر ئاوێتەی بەرهەمەكە دەبێت.
* بی������رت لە كارێكی هون������ەری نەكردۆتەوە كە 
ب������اس لە مێژووی 20 -30 س������اڵی رابردووی 

كوردستان بكات؟
- بێگومان پاش كۆتایی هاتنی ئەم فیلمە 
)سەگەكانی رەزا بەگ( سیناریۆیەكمان 
ئامادەیە بەن������اوی )ئەوین لە ژێر باڵی 
تاریكیدا( كە درامایەكی 30 ئەڵقەییە 

و باسی ساڵانی هەشتاكانی سەدەی رابردوو دەكات لەڕووی 
سیاسی و كۆمەڵایەتییەوە، ئەم درامایەش خوێندنەوەمان بۆ 

كردووە و ماوە بەرهەم بهێندرێت.
* دوای ئ������ەم فیلمانە بیر لە دووب������ارە گەڕانەوە بۆ دراما 

ناكەیتەوە؟
- وەك باسم كرد لەگەڵ كۆتایی هاتنی پرۆژەی فیلمەكان 
دەس������ت بە بەرهەمهێنانی ئەو زنجیرە درامایەش دەكەین كە 

بە ناوی )ئەوین لەژێر باڵی تاریكیدا(یە.
* ئێوەی س������ینەماكار و ئەكتەر و دەرهێنەر ئەركی خۆتان 
چۆن دەبینن بەرامبەر بەو رووداوانەی كە ئێستا رووبەرووی 

كوردستان بوونەتەوە بەتایبەتی شەڕی داعش؟
- ئەركی هونەرمەند و دەستەبژێری لەم قۆناغەدا ئەركێكی 
هەستیارە، چونكە هونەرمەندان پێگەیەكی كاریگەریان هەیە 
لە كۆمەڵگەدا، دڵنیام هونەرمەندان لە ناسكی و هەستیاری 
ئەم قۆناغە باش تێدەگەن كە دووچاری شەڕێكی گەورەی 
تیرۆری جیهانی بووینەت������ەوە و لە چەندین لاوە بە جۆرەها 
ش������ێواز فشار و بۆ س������ەر هەرێم و ئەزموونەكەمان درووست 
دەكرێت، ئەگەر تێبینیتان كردبێت لە ئاست كێشە و گرفتە 
ناوخۆییەكاندا تا رادەیەك������ی زۆر بێدەنگیمان هەڵبژاردووە، 
ئەگەرچ������ی جارجار بە زەق������ی ناهەقی و ناتەندروس������تی 
هەڵوێس������تەكان دەبینین ناتوانی������ن و ناتوانین ئەم بێدەنگییە 
بشكێنین، بەڵام لە هەموو حاڵەتەكدا كەسانی دەستەبژێری 
ن������او كۆمەڵگ������ە و لە نێوانیان������دا هونەرمەندان، پێویس������تە 
زیاتر و بەرپرس������انەتر لە ئاس������ت هەر هەوڵێك بوەستنەوە كە 
ئەزموونی كوردستان تووشی قەیران دەكات و زیاتر ئاڵۆزتر 
و گەورەت������ری بكات. هەرچەن������دە ئێمە دڵنیاین كە دوا جار 
ئەم كێش������ە و قەیرانانەش كۆتاییان دێت، چونكە دڵنیاین لە 
ئیرادەی میللەتەكەمان دژی ئەم ش������ەڕ و پیلان و قەیرانانە 
و دڵس������ۆزی و زیرەكی و حیكمەتی سەركردایەتی هەرێمی 
كوردستان لە ئاست ئەم گرفتانەی كە بەرۆكی كوردستانیان 

گرتووە.
* گۆرانیبێژان و موزیسیانانی كوردستان تا ئێستا چەندین 
بەرهەمی تاك و بە كۆمەڵیان پێشكەش بە پێشمەرگە كردووە، 
ئێوە وەك س������ینەماكار و ئەكتەران بیرت������ان لە بەرهەمێكی 
سینەمایی، یان تەلەفزیۆنی فراوان نەكردۆتەوە كە گشتگیر 
بێت و لە رووی سیاسی و كۆمەڵایەتی و ئابوورییەوە باس 

لە ئەمڕۆی كوردستان بكات؟
- لە راس������تیدا بیر لە كارێكی وا گ������ەورە كراوەتەوە، بەڵام 
بەداخەوە هۆكارەكان������ی بەرهەمهێنانی پرۆژەیەكی هونەری 
گەورە و لەم جۆرە لە ئێس������تادا فەراهەم ناكرێت و رەنگە لە 
بەر دەس������تدا نەبێت، بەڵام ئومێ������دەوارم دوای كۆتاییهاتن و 
چارەسەركردنی قەیرانی ئابووری و گرفتەكانی تر و دووبارە 
گەش������انەوەی كوردستان و گەیش������تن بە كەناری ئارامی و 
سەربەخۆیی یەكجارەكی، دەیان پرۆژەی هونەری گەورەی 

لە چەشنی ئەوانەی باسیان دەكەی ئەنجام بدرێت.

نیكۆل سابا لە پیر بوون دەترسێت
خانمە گۆرانیبێژ و ئەكتەری لوبنانی نیكۆل سابا رایگەیاند 
هەرچەندە سەرەتا زۆر دەترس������ا لە بینینی رۆڵی شەهرەزاد، 
ب������ەڵام لە هەمان كاتدا دڵنیابوو لە س������ەركەوتنی لەو رۆڵەدا 
كە لە كاروانی هون������ەری خۆیدا بە ئەزموونێكی نوێ و پڕ 

بایەخی دەزانێت.
س������ەبارەت بە ژیانی هونەری و تایبەتی خۆی نیكۆڵ سابا 
ل������ە دیمانەیەكدا دەڵێ: بەهیچ ش������ێوەیەك رێگا نادەم هونەر 
ببێتە هۆكارێك بۆ ئەوەی پەروەردە كردنی 

كچەكەم پشتگوێ بخەم، چونكە دەتوانم چۆن ژیانی تایبەتی 
و هون������ەری خ������ۆم بگونجێنم، لە هەمان كاتدا هەس������ت دەكەم 
ئەو پێگەیەی ئێس������تا هەمە بیپارێزم، هەرچەندە ئەمە لەسەر 

حیسابی ماندووبوونی جەستەیی خۆمە.
نیكۆڵ باس لە كەموكوڕییەكانی خۆی دەكات و دەڵێت: یەكێك 
لە خاڵە لاوازەكانم بریتییە لە ترسی بەردەوام، چونكە سەركەوتن 
و ئەو پێگەیەی كە پێی گەیشتووم وام لێدەكەن هەمیشە هەست 
بە ترس بكەم، بەڵام ئەم ترسە زۆر جار وام لێدەكات لە لایەنی 

 Bajrangi»فیلم������ی
Bhaijaan«  كە لە پاڵەوانيەتی س������ەلمان 

خان«و ئەس������تێرەی ناوداری بۆلیۆد كارینا كاپور ـە و لە رۆژی 
یەكەمی جەژنی رەمەزانەوە نمایش كراوەـ تا ئێستا ژمارەیەكی پێوانەیی 

تۆمار كردووە كە دەگمەنە لە مێژووی بۆلیۆددا.
فیلمەكە لە كۆتایی مانگی رابردوودا  زیاتر لە 300 ملیار رۆبیەی 

هیندی كۆكردبۆوە و چاودێرانی س������ینەمایی پێشبینی دەكەن ئەم 
فیلمە ژمارە پێوانەییەكان بشكێنێت، چونكە لەرووی جەماوەرییەوە 

لە بەرزبوون������ەوەی بەردەوامدایە، ئەمەش ب������ە حاڵەتێكی دەگمەن 
دادەنرێت بەتایبەتی لەم س������ەردەمەدا كە فیلمەكانی بۆلیۆدیش لە 
رووی جەماوەرییەوە لە پاشەكشێدان، هەروەها سەلمان خان رەخنەیەكی 
زۆری لە تیرۆریستی ناس������راو یەعقوب خان گرتبوو، بەڵام ئەمەش 

كاریگەریی لەسەر ئاستی جەماوەریی فیلمەكە نەبووە.
فیلمەكە لە دەرهێنانی ئەكبەر خانە وباس لە كچێكی پاكستانی كەڕ 
دەكات كە ون ب������ووە و كوڕێكی هیندی هەوڵ دەدات یارمەتیی بدات 
بۆ ئەوەی خزم و كەس������ەكانی بدۆزێتەوە و باس لە پێوەندییەكانی نێوان 
هیندس������تان و پاكستان دەكات و رەخنەگرانی س������ینەما رایانگەیاندووە 

كە س������ەلمان خان و كارینا كاپوور لەو فیلمە باشترین رۆڵیان بینیوە لە 
مێژووی هونەری خۆیاندا كە لایەنی رۆمانس������ی و كۆمیدییان زۆر 

بە باش������ی تێكەڵ كردووە، هەروەها بە هەوڵێكی باشی دەزانن بۆ 
هێوركردنەوەی پێوەندییەكانی نێوان هەردوو وڵات و بە ئاشكرا 

رەخنە لە توندڕۆیی ئایینی لە هیندس������تان و پاكستان 
دەگرێت.

كات
ر دە

تۆما
نەیی 

سەلمان خان ژمارەیەكی پێوا

دوای چەندین دانیش������تنی دادگا و هەوڵە بەردەوامەكانی پارێزەران بۆ ئەوەی ماوەی س������زادانی ناومی كامبلی نمایشكاری جلوبەرگی 
بەریتانی دوابخرێت، بەڵام لە كۆتاییدا دادگایەكی بەرزی وڵاتی ئیتاڵیا بڕیاریدا بە زیندانی كردنی بۆ ماوەی شەش مانگ.

دادگاك������ە ناومی تەمەن 45 س������اڵی بە لێدانی وێنەگرێك س������زادا كە بووە هۆی برینداركردن������ی چاوی دوای ئەوەی بە 
جانتاكەی دەس������تی لێیدا كە دەیوس������ت وێنەیەكی بگرێت لەگەڵ هاوڕێی پێشووتری ملیاردێری رووسی فلادیمیر 

دۆرنین لە ساڵی 2009  لە دوورگەی سیسیلیا.
دی جیوفان������ی كە وێنەگرێكی ئیتاڵییە لە س������كاڵانامەكەیدا رایگەیاند كە پەرچە كرداری ناومی زۆر توند 

بوو كاتێك ویس������تی وێنەیەكی لەگەڵ دۆرنین بگرێت و بە هیچ شێوەیەك پێشبینی ئەم كاردانەوە بەهێزەی 
نەدەكرد، دەكرا گرفتەكە بەش������ێوەیەكی دیكە چارەس������ەر بكرێت و نەگاتە ئەم ئاس������تە بۆیە زۆر كەسی 

پێوەندیدار بە مەسەلەكە هاوسۆز بوون لەگەڵ من.
لەلایەكی دیكەوە پارێزەرانی ناومی رایانگەیاند كە بەش������ێوەیەكی یاس������ایی هەڵسوكەوت لەگەڵ 

حوكمەك������ە دەك������ەن و هەرچەندە ناومی حوكمەكەی قبوڵ ك������ردووە، بەڵام تانەی 
لێدەدەن.

شایەنی وتنە ئەمە چەندین جارە ناومی ئەم جۆرە رەفتارە ناشیرینانە 
ئەنجام دەدات كە كاریگەرییەكی زۆریان كردۆتە س������ەر 

كەس������ایەتییەكەی، بەجۆرێك هەندێك كەسى نزیك لە 
ناومی رێنماییان كردووە كە پێویستە چەند وانەیەك 

وەربگرێت بۆ ئەوەی بتوانێت كۆنتڕۆڵی خۆی لە 
دەست نەدات و توڕە نەبێت.

هونەرییەوە شتی نوێ و باشتر پێشكەش بكەم.
سەبارەت بە تەمەن و پیربوونیش نیكۆڵ دەڵێ: بێگومان 
من زۆر لە پیربوون دەترسم و هەر كەسێك پێچەوانەی ئەمە 
بڵێ راست ناكات، هەموو كەسێك بەتایبەتی هونەرمەندان 

زۆر لە پیری دەترسن و حەز ناكەن لە سەروسیمایان نیشانەی 
پیربوون ببینن، چونكە حەز دەكەن هەمیش������ە خۆشەویست بن 

لای جەماوەرەكەیان، من بۆ ئەوەی بەسەر ئەم ترسەدا زاڵ بم، 
هەوڵ دەدەم قەناعەت بە خۆم بكەم كە ئەمە س������وننەتی ژیانە و 

ئەوەی بۆ من دەمینێتەوە تەنیا ئەوەیە كە خێزانێكم پێكهێناوە و منداڵم 
هەیە، ئەمەش قەرەبووی هەموو ش������تەكانی دیكەم دەكاتەوە كە لە ژیان لە 

دەستمداوە، یان لە كاتی پیربوون هەستیان پێ بكەم.

)رووەو چیا، بەرەو شۆڕش(

ئەو ساتانەی ناسڕێنەوە

دەبوو ئ������ەو رۆژە بۆ كاروباری یەكێتی لاوانی كوردس������تان كە 
بەرپرس������ێتی لقەكەیان لە ئەستۆم نابوو، سەردانی  بارەگای لقی 

)4(ی پارتیمان لە گوندی )هەرگێتە( بكەم.
رۆژەك������ەی تەم و مژاوی و باران بوو، بەرەو گوندەكە بەڕێكەوتم، 
هەس������تم كرد بەرەبەرە رووی ئاس������مان تەڵخ و ت������ار ئەبێ، لە دڵی 
خۆمدا وتم: بە خوا بەو نیش������انەیەی شەوێدا، كە لە مانگم روانی 
خەرمانەی دابوو، ئەیكاتە بەفر بارین. ئەوە قس������ەی پێشینان بوو، 
دیارە هەر شتەو لە ئەزموونێكەوە وەریانگرتووە. پاش سەرقاڵبوونم بە 
كارەكەمەوە ئەو ش������تەم لە بیر چووبوو. كاتێكیش ویستم بگەڕێمەوە 
كات خ������ۆی لە وادەی عەس������ر دابوو، لە زستانیش������دا  هەر كە 
گەیشتیتە پاش نیوەڕۆ، بەتایبەتی لەو ناوچە چیاییانەدا دنیا 
تاریك دادێ. لە پڕا ئۆتۆمبێلێكی جێب پەیدا بوو. كابرایەكی 
تەنگ ئەس������توورەی رەزاگرانە هێرش������ی برد و خۆی خزاندە 
پێش������ی جێبەكە، كابرایەكی ئەوتۆ بەدڕەفتار بوو، خەڵكی بە 
گومانەوە لێیان ئەڕوانی. هیچی لە بارا نەبوو، كاتێكیش كە 

رادەبورد، ناز و نوزی بە سەر عەردەكەدا ئەكرد.
هەرچەندە سەرم هێنا و س������ەرم برد، نەمتوانی خۆم قایل 
بكەم لە پش������تە جێبەكەدا و ل������ە دوای گەڵوگیپاڵی ئەوەوە 
س������وار بم، هاتمە دواوە، هەڤاڵ������ێ لە حاڵەكەم گەيی، بۆیە 

لێمی پرسی: ئەرێ چۆن لەو زەلامە دەگەی؟
: ئەوە تەنها بۆدی بێ مەكینەیە و هیچی تر.

بە هەر حاڵ جێبەكە بە س������یخناخی  كەوتەڕێ و ئەوسا 
زانیم ئەوە دوایین ئۆتۆمبێلی گەیاندنی ئەو رۆژە بووە.

ناچار ملی رێگام گرت و بەپێ كەوتمە هەنگاوی گەورە 
و بە گوڕ، جووتێ پێڵاوی توكمەم لە پێدا بوو، كە پێش������تر 

پۆستاڵی ئەمەریكی بوو، پێڵاودروو كورتیانی كردبووەوە.
بەفربارین لە پروش������ە بە دەرچ������وو، كەوتە بەفری كڵۆ كڵۆ و 
بینینیش كز بوو، ب������ەرەو كورتهێنان ئەچوو. وتم: ئەگەر وابڕوا، 
ئەوا هەر ناگەمەوە، باشە بۆ قەدبڕی نەكەم و بە قەد ئەو باڵەدا 
هەڵنەگەڕێم؟ لەگەڵ هەر بس������تۆكە هەڵگەڕانێكا دارستانەكە 
چڕتر و پڕتر ئەبوو. هەر رۆیش������تم و هەر یاڵە و یاڵم كرد و 
هیچ هەستم بە نزیكبوونەوەی گوندەكەم نەكرد، هەرچوار 
دەورم تاری������ك و نوتەك، بەفر ببووە بەرگی دار و بەرد و 
ئاسمان، رەنگی رەش و جاروبارە تەڵزمێكی سپی بوو... 
لوورە لوور لە دوور ئەهات، ناسیمەوە ئەوە لوورە لووری 

گورگە و گورگیش  بە گەل رەو ئەكەن.

ری
ونە
ه

ژمارە )1037(  582015/8/10



59 ژمارە )1037(  2015/8/10

ری
ونە
ه

ئەحمەد سالار
مانگانە بۆ گوڵان دەینووسێت

شەوە تووشەكە و بەفر و لوورە لوور
)13(

وتم: باشە بۆ هەر نەبێ دەمانچەكەم نەبەست، یان بڕنەوەكەم 
ب������ۆ نەهێنا، ئەوەم بە بیرا ئەهات كە جاران ئەیانگوت: )ئەگەر 

چوویتە گەشت، چەرخ و قەڵەمبڕت بیر نەچێ(.
ئ������ەوا لوورە ل������ووری گەل������ە گورگە و بازن������ەی دانگ و 
دەنگدان������ەوەی لە هەر چوار لای������ەوە نزیك ئەبێتەوە، منیش لەم 
دەم������ی زریانی دۆزەخ دەیجور و نەهاتیی������ەدا گیرم خواردووە. 
هەرچەندە س������ەرئەكەوتم بە ئومێدی بینینەوەی چرای ئاوایی، 
بەڵام نەك ئاوەدانی، بگ������رە بەرپێی خۆم بە چاكی نەئەبینی، 
بۆی������ە هەر تاوە نات������اوێ، هەڵئەتووتیم و پێیەكانم تێك ئەئاڵا و 
سەرس������مم ئەبرد و خۆم بە لق و چڵی درەختەكان ئەگرتەوە.... 
نایشارمەوە لەگەڵ زیادبوونی لوورە لوور و نزیكبوونەوەی ترس 
دایگرت������م، ناچار م������ام كەوتمە پەلكوتان بۆ لق������ەدارەكان و لە 
یەكێكیان نەویم و لاقێكم لە دارەكە گیر كردبوو و ئەوی دیكەم 
لە زەوییەكە، ئەو سەردەمەش هێشتا وەكو هێزی گوڕی رۆژانی 
ئاس������نبازیم مابوو، لقەكەم هێنایە خوارەوە و توند بە دەس������تمەوە 
گرت و چەند تاریكییەك خەستتر ئەبووەوە، پتر چاوم ئەكردەوە. 
ش������ەوگار كردی و من هەزار و یەك س������ەر بوردە و خەیاڵاتی 
مەرگ و گورگان خواردوویی بە مێشكما ئەهات و ئەچوو. لە 
لایەكەوە ش������ەكەتی هەڵزنان و هەڵگەڕان و لەو لاشەوە برسێتی، 
چونكە كاتی ژەمی نانی نی������وەڕۆ هەرچەندیان لێكردم، وتم: 
نانم پێناخورێ. بەیانییەكەی كۆلێرە بە رۆنێكی پەنجەكێشیم بە 

ماست و چای شیرینەوە خواردبوو.
 ل������ە بیر ئەوەدا بووم، ئەگەر بكرێ وچانێكی  بۆ بدەم، بەڵام 
چۆن چۆنی؟! ئەمجارە هەس������تم كرد گەیش������توومەتە تروپكی 
دارستانەكە و گوێم هەڵخست بە حاڵ دەنگی خوێندنی كەڵەباب 
لە گوێما ئەزرنگایەوە. زانیم شەوگار بە رووی رۆژێكی نوێدا 
شكاوەتەوە، جاروبار زریانەكە دەنگی سەگوەڕی بە گوێما ئەدا، 
خوا ش������ایەت، چونكە دەنگی ئاوەدان������ی و دڵنیایی لێئەهات، 

ببووە ئەو ئاواز و سۆزەی دڵ و دەروونی ئەلاوانم.
ئیدی رێگاكەم س������ەرەو خوار بوو. جاروبار ئەخلیسكام، بەڵام 
بە دار و دەوەن و ئەملا و ئەولا خۆم ئەگرتەوە. چەند سەركەوتن 
مان������دووت ئەكات، هاتنە خوارەوەش لەو كەمتر نییە. رەنگە پتر 
ب������ە ئاگابوون و وریایی گەرەك بێ، بۆن������ی دووكەڵی زۆپای 
ماڵەكان هەس������تێكی خۆش������بەخش بوو، لەگەڵ هەر هەنگاوە 
نزیكبوونەوەیەكدا، ئەو پەندە جوانەی پێش������ینانم بە بیر ئەهاتەوە 
)هەر عەقڵە و لە خەس������ارێ(، ئەوا خوا كردی ئەمجارەیان بە 

گورگانخواردووی������ی نەچووم، بەڵێن بێ بۆ جارێكی تر هەموو 
حيساباتێكی ورد و درشت بۆ گەشت بكەم. جموجۆڵ كەوتبووە 
ن������او ئاوایی. روانیم لە گۆڕس������تانەكەوە ئاگرێكی گەورە دیار 
بوو، ویستم سەرەتا روو لەوێ بكەم، بەڵام لەبەردەم مزگەوتەكە 
یەكێ������ك لە ئەندامانی گرووپەكەمانم بینی، لێم پرس������ی: ئەوە 

خێرە؟
: ئەمش������ەو تەرمی ش������ەهیدانیان هێناوەت������ەوە، لە هەیوانی 
مزگەوتەكە دانراون، برادەرانیشمان لە بانگی بەیانییەوە خەریكی 
گۆڕ هەڵكەندنن، منیش لەوێ بووم. ئەی تۆ بۆ وا شەكەت و 
ماندوو دیاری و گشت ئازای ئەندامت ئاوی لێ ئەچۆڕێ؟

: دوایی بۆتان ئەگێڕمەوە، جارێ زۆرم برسییە و گەلێكیش 
س������ەرمامە، بابچم لای نانەواخانەكە دوو كۆلێرەی پەنجەكێشی 
وەربگرم و بچمە چایخانەكەی )تۆفیق(، بە ماس������ت و چای 

شیرینەوە بیخۆم و خۆم بە گڕی زۆپاكە وشك بكەمەوە.
هەر لە دەرگای نانەواخانەكە )عوسمان رەحمان( واتە)حەسكۆ( 
ئەندامی ئێمە بوو، بەڵام پێویس������تی بەوە بوو نانەواییش بكات، 

چاك و چۆنیم لەگەڵ كرد، بە حەپەسانەوە سەیری كردم.
: وەرە ژوورەوە ئەوە چیت بەس������ەر هاتەوە؟ بەس������ەر چاو ئەوە 
كولێرەیەك������ی هەرە دەبڵ������ێ جوانت بۆ ئەكەم. ت������ۆ جارێ وەرە 
ژوورەوە، هەت������ا كۆلێرەكەت ئەب������رژێ، وەرە نزیك كوورەكەوە با 

كەمێك گەرمت بێتەوە.
چەند س������اتە ئاهێكم پیا هاتەوە، كولێرەكەم نایە باخەڵمەوە و 
خۆم كرد ب������ە چایخانەكەدا، لەوە ئەچ������وو یەكەم كەس بووبم، 
كاس������ەيەك ماستی بەسەر توێژی لەگەڵ چایەكی شیرینی بۆ 
دانام، كورسییەكەم خستە بەردەم زۆپاكە و پشتم لێكرد و كەوتمە 
نانخواردن. داوای كاس������ەیەكی تری ماستم كرد، چونكە زۆر 
ژەمبوردە بووم، ئەوسا دوو دیژلەمەشم بەسەرا كرد، بووژامەوە و 
كەمێك لە زۆپاكە دوور كەوتمەوە و تەواو گەرمم بوویەوە، ئیدی 
پێڵوەكانم قورس بوون و خەو دایگرتم، ئەوە خەوتووم، بەڵام گوێم 

لە ئاخافتنی برادەرەكانم بوو: هەرگیز بەو شێوەیە نەماندیوە!
: تۆ بڵێی  چی بەسەر هاتبێ؟

: با پاڵ بەو سندوقە باتەوە.
:ئا.. خیری ئیمانت ئەو پاڵتۆیەی پیا دە.

: نەخۆش نەبێ باشە.. لێی گەڕێن با جارێ لێرە بێ.
دەنگ نەما و جارێكی دیكە  ئەوەی شەوێم بە خەون ئەدییەوە 

لوورەلوور و كڕێوە و بەفری كڵۆكڵۆ.

